
2005eko abendua / 19. zenbakia

SOINUAREN HOTSA WEBGUNEA, ABENDUTIK AURRERA

Soinuaren hotsa webgunea abendutik aurrera osatuago
agertuko zaizue trikimailua.com helbidean. Aurtengo
egitasmo honen bidez, prentsan 1980. hamarkadatik aurrera
trikitixari buruz agertutako albisteak bildu eta denen eskura
jarri ahal izan dira. Digitalizazioari esker, dokumentu

hauen biziraupena ziurtatu nahi izan da. 4000 bat
dokumentu digitalizatu dira, eta, bilatzaile bati esker,
edonork kontsultatu ahal izango ditu. Dokumentu hauek
guztiak pdf formatuan agertuko dira, eta inprimatzeko
aukera ere izango da.

NAZIOARTEKO TRIKITIXA JAIALDIEI BEGIRA

Euskal Herriko bi hiriburutan, Bilbon eta Donostian hain
zuzen, entzun ahal izan da urriko azken hondarrean trikitixaren
oihartzuna, eta urrutitik etorritakoek urrutira hedatu nahi izan
dute hauspo zaharraren doinua. Bi jaialdietan jardun zuten,
esaterako, Irlanda, Sardinia eta Kataluniatik etorritako musikari
handiek, eta jendea gustura geratu zen beren saioekin. lzan
ere, jaialdi hauen helburu dira, besteren artean, Euskal Herritik
kanpora soinu diatonikoarekin egiten diren lanak aurkeztea,
eta beste tradizio batzuk ezagutaraztea.

BILBON, OMENALDI ETA GUZTI

Bilboko emanaldian giro ederra sortu zen, eta Irlanda, Sardinia
eta Kataluniatik etorritako musikariak ez ezik, Imanol Arrola
eta Txetxu Urrutia ere izan ziren bertakoen ordezkari. Saio
horretan Txetxu Urrutia pandero-jotzailea omentzeko tartea
ere izan zen. Hamaika ibili egin ditu panderoarekin gora eta
behera, eta bere lana gogora ekartzea ez zegoen lekuz kanpo.

DONOSTIAN, BELAUNALDI BERRIAK GOGOR
Kursaal ere ia bete egin zen Nazioarteko Trikitixa Jaialdiaren
aitzakian, laugarren urtez jarraian. Trikitixa ez ezik, bertsoak
entzuteko aukera ere izan zen, eskarmentu handiko Sustrai Colina
eta Amets Arzallus bertsolari gazteek egin baitzituzten aurkezle-
lanak. Elkarri adar joka aritu ziren horietako batean aitortu zuen
Amets Arzallusek Maltzetarekin ikasten ibilia dela. Aurkeztu ez
ezik, giroa berotu ere egin zuten bi bertsolari hauen bertsoaldiek.

Bazkideei dagokienez, 40 bat bazkide hurbildu ziren jaialdiaz
gozatzera, eta nola bazkide hala gainerakoek ederki pasatu
zuten denetariko piezak entzunez. Dena dela, bertako gazteek
egindako saioak nabarmentzekoak dira. Giroa erabat berotu
zuten, harrigarriro jo baitzuten soinua eta panderoa. Pieza
klasikoak eta berriagoak entzun ahal izan ziren gazte hauen
eskutik. Gehienak ere txapelketetan makina bat ibili egindakoak
dira, eta hori ikus-entzule guztiek nabaritu zuten.

Jaialdi hauetan instrumentu berriak ezagutzeko aukera ere izaten
da, eta Sardiniako Luigi Lai-k launeddas izeneko instrumentua
jotzeko erak erabat harritu zuen bildutako jendea. Hiru kanabera
baino ez ditu instrumentu honek eta bi eskuak erabiliz jotzen
du, etenik gabe; gaita jotzen arituko balitz bezala. Jaialdiaren
ostean, afaritara bildu zen jendea, 142 lagun hain juxtu. Kopuru
polita, inolaz ere, Kursaalgo giroari eusteko.

Donostian, Nazioarteko Trikitixa Jaialdiko partaide guztiak

URTEROKO HITZORDUA

Abenduarekin batean eta gabonen usainean, Durangoko Azokaren
txanda heltzen da. Aurten abenduaren 7tik 11ra, asteazkenetik
igandera, izango da euskal kulturaren hitzordu preziatua.

Urtero legez, Euskal Herriko Trikitixa Elkarteak stand bat
izango du, bere produktuak erakutsi zein saltzeko. Esate
baterako, aurten ere izango da salgai datorren urteko
egulegia, urtero erosle andana izaten duena. Altzaporru
boletinaren 18. zenbakiko azken orrialdean argitaratu zen
egutegiko argazkia, Zumarragako trikitixaren isla dena.
Gainerakoan, hona hemen, aurtengo nobedadeak:

- Inpernuko Poza, Trikitixaren 1. Eta I.
Jardunaldiei buruzke liburua.

- Zumarragako trikitixa, trikiti doinu
kaletarra liburua, Antxine Mendizabal
zumarragarrak idatzia.

- Soinu Txikirako Kantak CD-a, Adolfo
Jainaga eta Ifaki Zabaletak egina.

Badakizue, beraz, abenduko zubi luzean,

: Zumarragako
bada nora jo, non gozatu eta non gastatua.

liburuaren azala

ZUMARRAGAKO TRIKITIXA

s BIURUAREN -

AURKEZPENA

Edozein lanek argia ikusten duenero egiten den ekitaldia
izan zen joan den hilean Zumarragako Legazpi Dorretxean,
liburu baten aurkezpena alegia. Zumarragako trikitixa, trikiti
doinu kaletarra liburua aurkezteko, Mikel Alustiza
Zumarragako Trikitixaren ordezkaria, Anton Arbulu
Zumarragako alkatea, Joseba Tapia EHTEko ordezkaria eta
Diego Calvo Zumarragako kultur zinegotzia izan ziren

aurkezpen-ekitaldian. Eta nola ez, liburuari buruzko
xehetasunak emateko pertsonarik eg(}klena egilea bera:
Antxine Mendizabal.

Trikitixaren nondik norakoak jakiteko, argazkiz hornitutako
liburu aipagarria da honako hau. Zehatzago esanda,
Zumarragako trikitixaren berri izateko eta baita garalko
hainbat konturen jakitun izateko ere. Gainera, trikiti doinu
kaletarra entzuteko aukera ere ematen du, Soinuaren
Liburutegia saileko 6. lan honek ere diskoa baitakar liburuari
itsatsita. Hona hemen, liburua irakurtzera animatu nahian,
aitzin solasetik jasotako hainbat pasarte, bere horretan hona
ekarriak: “(...) aitzitik, Zumarragakoak aitzindariak,
berritzaileak eta heterodoxoak izan dira eta hortik datorkie
sona eta ospea. Trikiti doinua baserri girotik kalera jaitsi
zuten lehenengoetakoak izan ziren, baita diskoa argitaratu
zuten aurrenekoak ere, eta éuskaraz ez ezik, trikitixa
gazleleraz ere abestu zuten estreinakoak”.

Errepara diezaiogun berriz ere liburuaren izenburuari, ez
baita alferrikakoa: Zumarragako trikitixa, trikiti doinu
kaletarra. Horra hor hitz gutxitan, Zumarragako trikitixaren

Zumarragako Legazp: Dormtxean azaroaren 12ean c-gmdako liburuaren

aurke.
Tapia, EH

. Tartean, Antxifie Mendizabal liburuaren egilea, eta Joseba
HTEko lehendakaria.

muina. Ondorengo pasarte honek ere argitzen ditu beste
hainbat kontu: “Zumagarrako Trikitixak trikitiaren historiaren
ia garai guztiak bizi izan ditu, infernuko hauspo edo sasiko
musika tresna izan zenetik gure kulturaren zeinu bereizgarri
bihurtu arte. Zumarragakoek, ordea, beti eutsi izan diote
trikitia egiteko eta ulertzeko berezko moldeari eta horregatik
bihurtu dira trikitixa munduan klasiko”.

Oraindik ere beste argibideren bat nahi izanez gero, berriz,
Pilar Iparragirrek Argian Antxine Mendizabali egindako
elkarrizketa ere irakur dezakezue. Horretarako, eskuratu
2015. alea, azaroaren 2. astekoa. Besterik gabe, liburuaren
sarrerako hainbat hitz esanguratsu gogora ekarri ostean,
liburuari bistadizo bat ematera gonbidatzen zaituztegu,
norberak nahi duen patxada hartuta.

SOINU TXIKIRAKO KANTAK CD-a

Hauxe da, hain zuzen ere, Durangoko Azokarako
nobedadeetako bat. Adolfo Jainagak eta Ifaki Zabaletak
Trikitixa metodoa (1) liburuari dagokion CD-a argitaratu
dute, Soinu Txikirako Kantak izenekoa. Liburuko
errepertorioa soinu hutsez jo dute, eta horixe grabatd.
Guztira 50 abestik osatzen dute CDa, eta liburuaren hasieran
datozen ariketak ez dituzte gehitu.




DISKO BERRIAK

GOSE

Gose taldeak izen bereko diskoa kaleratu du Oihuka
diskoetxearen eskutik. Trikitia eta elektronika uztartu ditu
bere aurreneko diskoan, eta abestien letrek sexua dute
ardatz. Ines Osinaga (ahotsa, trikitia, panderoa eta
konponketak), Tadeos (sekuentziak eta konponketak) eta
Inaki Bengoa (sekuentziak eta konponketak) dira Goseko
taldekideak. Elkarrekin egiten duten lehen diskoa da, baina
lehendik ere musikaren alorrean ibiliak dira. Osinaga Ekon-
en aritutakoa da, eta Bengoa eta Tadeos, Bad F-Linen.

Diskoan erritmo ugari nabarmen daitezke: elektro-jazza,
tangoa, sehaska kantua, technoa, punka, arin-arina,
panderoz lagundutako batukada eta hard-corea, besteren
artean. Aparteko laguntzaileak izan dituzte, gainera. La
Polla eta Gatillazoko Evaristo, Doctor Deseoko Francis,
Ekoneko Juanito Sangre, Soziedad Alkoholikako Jimy, eta
Bad F-Lineko Txema, esaterako. Diskoa Inaki Bengoak
grabatu du Arrasateko Shot estudioan. Ezin esan disko
konbentzionala denik, eta kuriositatearen harrak bultzatuta,
edo bestela, entzun beharrekoa.

INES OSINAGARI ELKARRIZKETA

¢ Gose diskoa atera berri duzue, elektronika eta trikia
landuz. Erraza izan al da uztarketa hori?

Egiten dakigun bakarra besterik ez dugu egin. Ifaki eta
Tadeosek sekuentziak eta programaketak egin, eta neronek
trikia jo. Gertatzen dena da askotan bidelagunak beste
gauza bat,{uk badirela erakusten dizula, eta oraingoan, bai
batak eta bai besteak (elektronikak eta trikiak alegia) elkarri
begiak irekiarazi dizkiote. Duela denbora asko buruan
bueltaka geneukan kontua zen gose, orain arte gauzatu
ezin izan dena, hirurok beste saltsa batzuetan ibili izan
baikara. Trikia ohituta gauzkan erritmo eta doinuetatik atera
eta beste erritmo eta kolore batzuekin nahastu nahi genuen.
Ohikoak dituen erromerietatik atera eta klubera eraman.

* Disko lizuna dela esango al zenuke? Irakurri dugun
deskripzioa, triki elektroniko eta lizuna, aproposa da?
Sexuari buruz hitz egiten dugu edozein gauetan, hemengo
edozein neska edo mutilek, ar edo emek, egin ahal duen
beste. Baina hitzak gauak daramatza, eta gureak kantatuta
eta idatzita geratzen dira... Maria Marikita, Maria Maialen...

Gose Taldea

¢ Diskoak sexua du ardatz letretan, eta doinuetan zer?
Arin-arina, elektro-jazza, tangoa, sehaska kantua, elektronika
erritmo pisulsu eta astunak, panderoaz lagundutako
batukada... Oso disko eklektikoa atera dela esan izan
digute. Guretzat ez da plazer handiagorik gosea dagoenean
gustu eta usain ezberdinak dastatzea baino. Baina dena
konpainia berberean, mahaikidez aldatu gabe.

* Eta japonieraz kantatze hori?

Japoniara joan nahi dugu, eta horretarako bi era otu
zitzaizkigun: lehenengoa ezkontza-bidaian joatea izan zen,
baina ez gintuen ideiak gehiegi konbentzitu... Hala, hoberena
jotzera joatea izango zela erabaki genuen, eta horretarako,
japoniarrek ulertuko duten kantu bat grabatzea onena... Eta
etxean ere uler gaitzaten, bi bertsioak utzi ditugu diskoan.

» Trikitixa hankaz gora jarri duzuela esango luke norbaitek.
Zein helbururekin?

Egin nahi izan duguna egin dugu, ez gehiago eta ez
gutxiago, eta hori beti da plazera. Egia dena da trikitilariek
galdetzen digutela: “teknoa?” eta besteek “trikia?”. Agian
teknoaren mundua da hankaz gora jarri duguna... Ala ez
bata eta ez bestea. Hau da gose. Atsegin duenari, on egin
diezaiola. Eta baita bestela ere.

» Zuzeneko emanaldiei begira zer prestatu duzue?
Zuzenean abesti bakoitzari bideo proiekzio bat dagokio.
Entzuten duzuna gustuko ez baduzu, ikusten duzuna atsegin
dakizuke... Fta ikusten duzunak asetzen ez bazaitu, ukimenera
pasa gaitezke zuzenean... Honekin beti irabazten da!

THE SOLANOS

The Solanos bost lagunek osatzen duten taldea da. Xabi solano
(trikitia), Osakar “Benas” (gitarra), Sergio (Joxe Ripiau taldeko
bateria), Egoitz “Drogas” (baxua) eta Salzar(J serkusioa eta koroak)

iotenak. Dena den,
diskoan Sagarroi taldeko kideek, Kristina Solanok, Lnrranaga
pandero-jotzaileak eta FM Kontrabandako metalek ere hartu
dute parte. Trikitia, rocka eta umorea lantzen dituzte, eta hori
guztia mafia giro beltzean. The Solanos taldeko kideak ez dira
hasiberriak, musikaren mundutik datoz. Hain zuzen ere, proiektu
honen gidari-lanetan Xabi Solano trikitilaria bera eta Oskar Benas
gitarra-jotzailea aritu dira. Biak Fermin Muguruzarekin ibiliak
dira, lehena Kontrabandaren Komunikazioa tourrean, eta bigarrena

dira trikitiari punk izpiritua gehitu nahi

Dut Manifest taldean.

Rock ikuspegitik jorratu dute beren azken lana, eta, euren ustez, gitarra
punteo asko ditu. Kantu guztiak taldeak berak sortu ditu, bi izan ezik:
Kortatu taldearen Oker nago eta Dick Dale & His Del Tonesen Misirlou.
Azken hau Pulp Fiction filmaren hasieran entzun ahal izan genuena. Beren
lehen diskoan trikitia, rocka eta mafiari buruzko hitzak uztartu dituzte,
betiere umore giroan. Diskoa Katarain estudioetan grabatu dute, zuzenean,

udako kontzertuetan lortutako freskurari eutsi nahian.

TRIKITIXA ENTZUN

Jakingo duzue honezkero Trikitixa Elkartearen webgunean,
www.trikitixa.net helbidean hain zuzen, hainbat trikiti-doinu
entzuteko aukera baduzuela. Balio handiko trikiti doinuak,
askok eta askok hainbat gazteri lehengo trikiti-moldea ezagutzeko
aukera emango diotenak. Hona hemen azarokoak:

- Juan Garate (1924-) Maltzetaren arin-arina. 1994an
Hondarribian egindako elkarrizketa batetik lortua.
- Juan Joxe |zagirre (1926-2001) Mardu Xarraren korridoa.

Valentzian soldadu zegoela ikasitakoa, eta 2000. urtean
grabatutakoa.

- Rufino Arrola, Eusebio Rueda eta Txetxu Urrutiaren
trikitixa. Alegian 1993an Jabi Nabarrok grabatutakoa.

KALEJIRAN

Kepa Junkera Alicantera eta
Frant21ara

Lehendik ere jakina da Kepa Junkerak Euskal Herrian ez
ezik hemendik kanpora ere saio askotxo ematen dituela,

Marmteatm
in zrm:en Juan Garate
ltzeta” ela io

Zabaletari merezitak
| omenaldia, au
% mlatzamn TSean Giro

zituen doinu berriak ere atsegin zituzten. Baserri guneetako
gazteek bai, behintzat, nekazari guneetan hauspotu zutelako
gehien esku soinua. Eta haiek entzun zituzten zenbait
kontu entzun izan ditugu gero rock & rollari buruz,
gaztetxeei buruz. Eta haiek bezalaxe, kontzertuetara joaten
eta debekuak hausten segitu dugu".

Gaztelumendi.org, 2005-11-11.

Ines Osinaga (Gose):

“Fandangoa eta arin-arina oso ondo daude, gustatzen
zaizkigu, baina beste gauza batzuk ere egin daitezke
trikitiarekin, sustraietatik aldenduz”. Berria, 2005-10-12.

Joxe Mari Urbieta “Egafazpi”:

- “Nire kasa ikasi nuen nik. Belarri ona nuen, soinuaren erritmoa
eramaten ere, konpasa, ona nintzen. (...) Konpas ona gustatzen
zitzaidan niri. Ondo joko baldin hada erritmoa behar du,
erritmo ona. Orain dena nahastuago dago. Entenditzen ere
errazago zen lehengo erritmoa, garbiago”.

“Erromeria egin behar zutenean, Elgetak eta, Sakabik eta,
panderoa eramaten zuten, eta jende artean inor halako
afizionaturik aplikatzen bazen, jartzen zuten aldamenean eta
huraxe aprobetxatuz ibiltzen ziren. (...) Bakarra gauza tristea
geratzen zen. (...) Trikitixa biak elkartuta da, esaten zuen
Sakabik”. Berria, 2005-09-14.

nazioarteko musikari bihurtzeraino. Hain zuzen ere, bere
lanaren parte da hori ere. Abenduan, esate baterako,
Alicantera egingo du bisita, eta urte berria hasi orduko,
Frantzia aldera joko du. Hori da hori, euskal musika lau
haizetara zabaltzea.

Egahazpiri elkarrizketa

Seguro asko batek baino gehiagok irakurria izango du
Berrian Eganazpiri egindako elkarrizketa, baina irakurtzeko
modukoa dela nabarmendu nahi genuke berriz ere.
Elkarrizketa luze samarra da irailaren 14ko alean aurkituko
duzuena, eta bere garaiko hainbat zertzeladaren berri
izateko oso baliagarria. Makina bat kontu kontatzen ditu,
batere erreparorik gabe, eta tenore onean. www.trikitixa.net
helbidean ere topatuko duzue.

GALBAHEA

Amagoia Iban (kazetaria):

"Berdin zitzaien festa haiek (erromeriak) pekatu eta kanpotik
ekarritako doinu zikinen bozgorailu zirela entzuteak. Haiek

ere gazte ziren gazte, eta horrekin ez zeuden konforme.
Trikitixa zen beren soinua, eta esku soinuak musikatzen

AGENDA

ABENDUA : URTARRILA:
¢ GOSE: e GOSE:
5: Durangoko Plateruena 3: Gasteizko Parral-en (A)

Kafe Antzokian (B) 6: Hernaniko Oialumen

10: Qndarmako (G)
Gaztetxean (B) 13: lrunako Artsai Aretoan
16: Hondarribiko Truck (N)

Aretoan (G) o KEPA JUNKERA:

17: Lasarten (G) 13: Savingry-n, Espace le
= TRIKIZIO: Temple aretoan
7:  Orion (G). (Frantzia)
* KEPA JUNKERA: * TAPIA ETA LETURIA
16: Alicanten 16: Elgoibar (G)
* TAPIA ETA LETURIA:
3: Idiazabal (G)
17: Bilboko Euskalduna
Jauregian (B)
22: Arrasaten (G)

